
Hitz beste 

Anjel Lertxundi 

Zehazten 

Hiztegira jo eta tristura hitza begiratu dut, nola nagoen zehazteko: «Ezbeharrak eragiten duen sentimendu mingarria, atsekabea». Bego, hiztegiak definitzen duen egoera horretan nago -tristurak jota, alegia-. Ezbeharra begiratu dut gero: «Gertaera dohakabea» deitzen dio hiztegiak. Beraz, ezbehar baten anuntzio egin zuen atzoko berripaper honen titular nagusiak. Dohakabe hitzari erreparatu diot segidan eta «zorigaitzak jotakoa» omen da halako pertsona edo egoera bat, eta halaxe da, larrutik dakigu-eta zein dohakabeak datozkigun egunak eta egoerak. Zorigaitza ere begiratu dut, eta, hiztegiaren arabera, zoriak ekarritako gertakari edo egoera kaltegarri bat omen zorigaitz edo zoritxarra. 

Puntu horretan hiztegiak ez du, ordea, nik sentitzen dudana zehazten, atzo iragarri zitzaigun egoera kaltegarria ez baita zoriak ekarria, batzuen eta besteen ezintasun politiko ia metafisiko batek baizik. 

